
SAOPŠTENJE ZA JAVNOST 
 

ZAVRŠEN DOKAZNI POSTUPAK U KRIVIČNOM PREDMETU KOJI SE VODI 
PROTIV OPTUŽENIH ALIJE DENJAGIĆA I ADMIRE RAMIĆ, TE JE ODREĐEN 
DATUM ZA ODRŽAVANJE ROČIŠTA GLAVNOG PRETRESA RADI DAVANJA 

ZAVRŠNE RIJEČI 
 

 
 Pred Osnovnim sudom Brčko distrikta Bosne i Hercegovine, vodi se krivični postupak 
protiv optuženih lica Alije Denjagića i Admire Ramić, zbog krivičnog djela - Udruživanje 
radi počinjenja krivičnih djela - iz člana 334. stav (1) i (2) Krivičnog zakona Brčko distrikta 
Bosne i Hercegovine („Službeni glasnik Brčko distrikta Bosne i Hercegovine“, broj 19/20 – 
prečišćeni tekst, 3/04 i 14/24), u sticaju sa krivičnim djelom - Povreda slobode odlučivanja 
birača - iz člana 192 stav (1) navedenog zakona, a u vezi sa članom 54 citiranog Krivičnog 
zakona Brčko distrikta Bosne i Hercegovine. 
 
 Glavni pretres je počeo 8.5.2025.godine, u dosadašnjem toku postupka su izvedeni 
dokazi saslušanjem 60 svjedoka i čitanjem 160 materijalnih dokaza, održano je ukupno 25 
ročišta za nastavak glavnog pretresa, dok je dokazni postupak završen 3.3.2026.godine. 
 
 Nakon završetka dokaznog postupka, postupajući sudija je odredio datume za 
održavanje ročišta glavnog pretresa radi davanja završne riječi. Dana 24.3.2026.godine, 
zakazano je davanje završne riječi tužioca Tužilaštva Brčko distrikta Bosne i Hercegovine, 
dok je 14.4.2026.godine, zakazano davanje završne riječi odbrane optuženih. 
 
 
Preduzimanje radnji krivičnog gonjenja prema određenoj osobi ne znači da je ta osoba zaista i 
odgovorna za počinjenje krivičnog djela. Prema principu presumpcije nevinosti, svako se smatra 
nevinim za krivično djelo dok se pravosnažnom presudom ne utvrdi njegova krivica. 

